Nafarroako Parlamentuko Mahaiak, 2014ko urtarrilaren 13an eginiko bilkuran, Eledunen Batzarrari entzun ondoren, erabaki hau hartu zuen, besteak beste:

Ikusita Nafarroako Enpresa Korporazio Publikoa, S.M.P. izeneko sozietatearen administrazio kontseiluak 2013ko abenduaren 11n hartutako erabakia, “Hizkuntzen Autoikaskuntzarako Nafarroako Zentroa” sozietatearen akzioen % 51, gutxienez, bertako langileei eskualdatzeari buruzkoa. Kontuan hartuta Lehendakaritzaren ebazpena, zeinaren bidez arautzen baita Nafarroako Enpresa Korporazio Publikoa sortzeari buruzko Foru Legeko 12.1 artikuluak aipatzen dituen sozietate-eragiketak baimentzeko jarraitu beharreko prozedura (2014ko urtarrilaren 9ko 3. NPAO), honako hau ERABAKI DA:

1. Nafarroako Enpresa Korporazio Publikoa, S.M.P. izeneko sozietatearen administrazio kontseiluaren erabaki hori Nafarroako Parlamentuko Aldizkari Ofizialean argitara dadin agintzea.

2. Ekimena Foru Araubide Batzordeari helaraztea, eztabaidatu eta bozkatzeko.

Iruñean, 2014ko urtarrilaren 13an

Lehendakaria: Alberto Catalán Higueras

Nafarroako Enpresa Korporazio Publikoa, S.M.P. izeneko
sozietatearen administrazio
kontseiluaren erabakia

Pedro Ugalde Zaratiegui jaunak , Nafarroako Enpresa Korporazio Publikoa, S.M.P. izeneko sozietatearen administrazio kontseiluaren idazkari ez-kontseilariak –Espainiako nazionalitateko sozietatea da, helbidea Iruñean (Nafarroa) dauka, Yanguas y Miranda kaleko 27 zenbakiko 1. solairuan; Nafarroako Merkataritza Erregistroan izena eman emanda dago, 1486. liburukian, 196. folioan, NA-29542 orrian, eta 8/71-018360 zenbakiko I.F.K dauka–,

Egiaztatzen dut:

1. Sozietatearen administrazio kontseiluaren akten liburuan jasota ageri dela sozietatearen lehendakariak 2013ko azaroaren 22an idatziz deitutako bilkurarena, zeina 2013ko abenduaren 11n egin baitzen Nafarroako Jauregiko Lehendakarien Aretoan –Carlos III.a etorbidea, 2, Iruña (Nafarroa)–, ondoren datorren gai zerrendari jarraikiz. Bilkuran Yolanda Barcina Angulo andreak jardun zuen lehendakari moduan, eta akta hau izenpetzen dudanak, berriz, idazkari moduan:

1. Administrazio kontseiluaren idazkaria izendatzea, kasua bada.

2. Lehendakariaren txostena.

3. 2013ko hirugarren hiruhilekoari buruzko finantza-egoera orriak, eta 2013ko itxieraren gaineko aurreikuspena.

4. Ekintza Planaren bidez lortutako emaitzei buruzko informazioa, 2013ko irailaren 30ekoa, eta ekintzen bilakaera.

5. 2014ko aurrekontua, eta sozietateen merkataritza-planen gaineko informazioa.

6. Hizkuntzen Autoikaskuntzako Nafarroako Zentroaren zerbitzua kanpoan kontratatzea.

7. Nafarroako Enpresen Korporazio Publikoko Korporazio Gobernuari buruzko informazioa eta harreman-mota.

8. Intereseko beste gai batzuk.

9. Eskariak eta galderak.

10. Akta idatzi, irakurri eta onestea.

Administrazio kontseiluko honako kide hauek bertaratu dira: Yolanda Barcina Angulo andrea, Anai Astiz Medrano jauna, Lourdes Goicoechea Zubelzu andrea, Koldo Amezketa Díaz jauna, Javier Antoñana Gastesi jauna, Reyes Caledrón Cuadrado andrea eta Juan Franco Pueyo jauna.

2. Parte-hartzaileek honako hau erabaki dute, aho batez, gai zerrendako seigarren puntuari dagokionez:

“6. Hizkuntzen Autoikaskuntzako Nafarroako Zentroaren zerbitzua kanpoan kontratatzea.

Lehena. Beren interesa espresuki adierazi duten Hizkuntzen Autoikaskuntzako Nafarroako Zentroko langileei eskualdatzea gutxienez ere konpainia horren akzioen % 51, zeinak Nafarroako Enpresen Korporazio Publikoaren jabetzakoak baitira, negoziazio prozesutik ateratzen den prezioan, zeina, betiere, ez baita izanen konpainiaren gaineko azken baloraziotik ateratzen den prezioa baino txikiagoa.

Bigarrena. Sozietatearen zuzendari nagusi Jorge San Miguel Induráin jaunari ahalmena ematea sozietatearen izenean eta hura ordezkatuz egin ditzan akordio hau betetzeko beharrezkoak diren zuzemen guztiak, notarioaren aurrean agertuz eta kasuko eskritura publikoa formalizatuz, kasua bada zuzentze-ahalmenarekin, eta dagozkion erregistroetan izena emateko ondoren.

Hirugarrena. Nafarroako Parlamentuari baimena eskatzea lehendabiziko akordioan aipatutako akzioak eskualdatzeko, Nafarroako Enpresa Korporazio Publikoa, S.M.P. izeneko sozietatea sortzeari buruzko ekainaren 18ko 8/2009 Foru Legearen 12.1 artikulua aplikatuz, foru lege hori dela-eta abuztuaren 7ko 28/2013 Foru Legeak emandako idazketaren arabera.

Laugarrena. Nafarroako Gobernuko Lehendakaritzara igortzea lehendabiziko akordioan aipatutako eskaera, Nafarroako Enpresa Korporazio Publikoa, S.M.P. izeneko sozietatea sortzeari buruzko ekainaren 18ko 8/2009 Foru Legearen 12.2 artikulua aplikatuz, foru lege hori dela-eta abuztuaren 7ko 28/2013 Foru Legeak emandako idazketaren arabera”.

3. Administrazio kontseiluaren akata hori aho batez onetsi zen bilkura bukatutakoan.

Horrela jasota gera dadin eta izan beharreko ondorioak izan ditzan, ziurtagiri hau ematen dut Iruñean, 2013ko abenduaren 12an.

Lehendakaria: Yolanda Barcina Angulo andrea.

Idazkaria: Pedro Ugalde Zaratiegui jauna

